
Azərbaycan Respublikasının Prezidenti İlham Əliyev avqustun 13-də ölkəmizdə səfərdə
olan Türkiyə Respublikasının Milli Müdafiə naziri Hulusi Akarı, Türkiyə Silahlı Qüvvələrinin
Baş Qərargah rəisi, ordu generalı Yaşar Güleri, Türkiyə Respublikasının Quru Qoşunları
komandanı, ordu generalı Ümit Dündarı, Türkiyə Respublikasının Hərbi Hava Qüvvələri
 komandanı, ordu generalı Hasan Küçükakyüzü, Türkiyə Respublikasının Hərbi Dəniz Qüvvələri
komandanı, donanma admiralı Adnan Özbalı və hərbi nümayəndə heyətinin digər üzvlərini
qəbul edib.

Görüşdə Türkiyə Respublikasının Azərbaycan Respublikasındakı səfiri Erkan Özoral da
iştirak edib.

Prezident İlham Əliyev qonaqları salamlayaraq deyib: – Azərbaycana xoş gəlmisiniz. Bu
gün Türkiyə-Azərbaycan birgə hərbi təlimlərinin son günüdür. Hərbi təlimlərin birinci mərhələsi
başa çatır. Bu, çox əlamətdar hadisədir, bizim birliyimizi, qardaşlığımızı bir daha göstərir.  

Türkiyənin Milli Müdafiə naziri Hulusi Akar qeyd edib ki, biz bir millət, iki dövlətik və
bunu ən kiçik fərdə qədər hər kəs bilir. Xüsusilə Türkiyədə 83 milyonluq xalqımızın nəbzi
Azərbaycan ilə döyünür. Hərbi təlimlər, hərbi təhsil davamlı prosesdir. Buna görə də bu
istiqamətdə fəaliyyətlər davam edəcək.

Dövlətimizin başçısı Hulusi Akara təşəkkürünü bildirib və səmimi salamlarının Prezident
Rəcəb Tayyib Ərdoğana çatdırılmasını xahiş edib.

Rəsmi xronika

    Naxçıvan Muxtar Respublika-
sında da həyata keçirilən çoxşaxəli
iqtisadi inkişaf strategiyasının əsas
məqsədlərindən biri sənaye məh-
sulları istehsalı ilə davamlı inkişafa,
o cümlədən yerli istehsal və əmək
potensialından səmərəli istifadə et-
məklə ixracyönümlü məhsul isteh-
salına nail olmaqdan ibarətdir. Milli
iqtisadiyyatımızın hazırkı dövründə
mövcud sənaye imkanlarından mak-
simum yararlanmaq, dinamik məh-
sul istehsalında dayanıqlılığı təmin
etmək məqsədilə yeni istehsal müəs-
sisələrinin yaradılması qarşıda duran
əsas vəzifələrdəndir. Buna görə də
həyata keçirilən iqtisadi tədbirlər
sənayeləşmə prosesini sürətləndir-
məklə yanaşı, rəqabətədavamlı və
ixracyönlü məhsullar istehsalını zə-
rurətə çevirir. Yeni dövrün bu cür
tələblərinə uyğun olaraq hazırda
rəqabətqabiliyyətli məhsul istehsal
edən yeni müəssisələrin yaradıl-
masına lazımi dövlət dəstəyi gös-
tərilir. Məsələn, Naxçıvan Muxtar
Respublikası Dövlət Statistika Ko-
mitəsinin məlumatına görə, səna-
yenin  inkişafı məqsədilə 2020-ci
ilin yanvar-iyun aylarında bank və
kredit təşkilatları tərəfindən təsər-
rüfat subyektlərinə 11 milyon 260
min manat kredit verilib ki, bu da
bir il öncəki göstəricidən 2,6 dəfə
çoxdur. Eyni zamanda cari ilin ilk
yarımilində muxtar respublikada
dövlət dəstəyi ilə iqtisadi fəaliyyətin
müxtəlif sahələrində 69 layihə üzrə

istehsal və xidmət obyektləri yara-
dılıb, 46 layihə üzrə istehsal və
xidmət obyektlərinin yaradılması
isə davam etdirilib. Qeyd edək ki,
69 layihə, sadəcə, dövlət dəstəyi
ilə yaradılandır, əlavə olaraq 12-si
isə özəl investisiyalıdır. Ümumi-
likdə, bəhs olunan dövrdə 81 is-
tehsal və xidmət sahəsi istifadəyə
verilib ki, bu müəssisələrdə də 352
yeni iş yeri açılıb. 
    Bu gün sahibkarlığa göstərilən
qayğının nəticəsində muxtar res-
publikada 383 növdə məhsul is-
tehsal olunur. Bu məhsulların 126-sı
ərzaq, 257-si qeyri-ərzaq məhsul-
larıdır. 108-i ərzaq, 242-si qeyri-
ərzaq olmaqla, 350 növdə məhsula
olan tələbatın tamamilə yerli im-
kanlar hesabına ödənilməsi təmin
edilib. Hazırda muxtar respublikada
sənaye məhsulu istehsalının 96,3
faizi malların, 3,7 faizi isə xid-
mətlərin payına düşür. İstehsal olu-
nan sənaye məhsulunda özəl böl-
mənin payı 94,2 faizə yüksəlib ki,
bu da ölkənin digər iqtisadi ra-
yonları ilə müqayisədə ən yüksək
göstəricidir. 
    Rəqabətədavamlı və ixracyönlü
məhsul istehsal etmək bu gün mux-
tar respublika sahibkarlarının qar-
şısında qoyulmuş mühüm tapşı-
rıqlardan biridir. 2020-ci ilin Nax-
çıvan Muxtar Respublikasında “İx-
rac ili” elan olunmasını nəzərə al-
saq, bu tapşırıqların prioritetliyi
daha da artır. Dövlət Statistika

Komitəsinin məlumatına görə, bu
ilin ilk yarısında muxtar respubli-
kadan 152 milyon 23 min 700
ABŞ dolları dəyərində sənaye məh-
sulları ixrac olunub. Naxçıvan
Muxtar Respublikası İqtisadiyyat
Nazirliyindən verilən məlumata
görə, qeyd olunan dövrdə ixrac
olunan məhsulların 40 milyon 629
min 800 ABŞ dollarını kənd tə-
sərrüfatı, o cümlədən meyvə-tə-
rəvəz məhsulları təşkil edib. Bu-
radan da aydın olur ki, ixrac edilən
məhsulların böyük bir qismi sənaye
məhsullarının payına düşür. Nazir -
likdən aldığımız məlumatda qeyd
olunur ki, ilin birinci yarısında
pandemiya şəraitinin yaratdığı çə-
tinliklərə baxmayaraq, muxtar res-
publikada istehsal olunan vafli
məhsulları, tütün məmulatları, se-
ment, travertin, mərmər, mebel
məmulatları, mineral sular 11 ölkə -
yə ixrac olunub. Həmçinin bu
dövrdə ənənəvi ixrac bazarları ilə
yanaşı, yerli müəssisələr tərəfindən
Oman Sultanlığı və Belçika Kral-
lığı kimi ölkələrə də vafli və tütün
məmulatları ixrac edilib. 
    Məlumdur ki, iqtisadi inkişafı
xarakterizə edən əsas göstəricilərdən
biri ümumi daxili məhsul istehsalıdır.
Statistikaya görə, 2020-ci ilin ilk
yarısında muxtar respublikada ümu-
mi daxili məhsul istehsalı 1 milyard
310 milyon 168 min 700 manat
olub (bu rəqəm ötən ilin sonunda
1 milyard 15 milyon manat idi).
Bu ilin birinci yarısında ötən ilin
eyni dövrü ilə müqayisədə ümumi
daxili məhsul istehsalı 1,1 faiz artıb.
Hər bir nəfərə düşən ümumi daxili
məhsul isə əvvəlki ilin müvafiq
dövrünə nisbətən 1,7 faiz artaraq
2847,6 manat olub. Analoji olaraq
sənaye məhsulu istehsalında da eyni
dövrlərlə müqayisədə 1 faiz artım
müşahidə olunub. Yanvar-iyun ay-
larında muxtar respublikada 561
milyon 563 min 200 manat dəyə-
rində sənaye məhsulunun istehsalı
bir il öncəki göstəricini 1 faiz üstə-
ləyir. Bu da onu göstərir ki, artıq
ümumi daxili məhsul istehsalında
sənaye məhsullarının tutduğu yer
artır. Rəsmi olaraq cari ilin birinci
yarısının yekun statistikasına görə,
ümumi daxili məhsulun tərkibində
ilk yeri 30,1 faizlik payla sənaye
sahəsi tutur ki, bu da həmin payın
ümumi istehsalda, təxminən, üçdə -
biri deməkdir.

- Səbuhi HƏSƏNOV

Ümumi daxili məhsul istehsalında sənayenin payı artır     Muxtar respublikada geniş vü-
sət alan quruculuq işləri  Ordubad
rayonunda da sürətlə davam et-
dirilir. Naxçıvan Muxtar Respub-
likası Ali Məclisi Sədrinin tapşı-
rığına əsasən bu ilin yazından
Ordubad şəhərinin mərkəzindəki
qədim Cümə məscidində təmir-
bərpa işlərinə başlanılıb. Qısa
müddət ərzində ümumi sahəsi 890 kvadratmetr olan Cümə məscidinin
fasad divarları möhkəmləndirilib, məscidin daxilində hörgü, ətrafında
isə abadlıq işləri aparılıb. 
    Naxçıvan Muxtar Respublikası Dövlət Şəhərsalma və Arxitektura
Komitəsinin Ordubad Rayon İdarəsinin inşaatçıları təmir-bərpa işlərini
tarixi abidənin əvvəlki görkəmini saxlamaqla, milli-memarlıq element -
lərindən istifadə edərək yerinə yetirirlər.

*   *   *
    Ordubad şəhərinin Heydər Əliyev prospektində inşa olunan 28

mənzilli yaşayış binasında ti-
kinti-quraşdırma işləri yüksək
keyfiyyətlə başa çatdırılıb. Nax-
çıvan Muxtar Respublikası Döv-
lət Şəhərsalma və Arxitektura
Komitəsinin Ordubad Rayon
İdarəsinin inşaatçıları hazırda
binanın ətrafında abadlıq işləri
aparır, piyada səkilərini yeni-
ləyir, gülkarlıqlar  düzəldirlər.

Binada rabitə, elektrik, kanalizasiya və  su xətlərinin çəkilişi də həyata
keçirilib.
    Ordubad şəhərinə xüsusi yaraşıq verən yeni yaşayış binası gənc
ailələr üçün inşa olunub.

Abbas SEYİD

Quruculuq işləri sürətləndirilib

    Sənayenin inkişafına nail olmadan iqtisadiyyatda hər hansı irəlilə-
yişdən bəhs etməyə dəyməz. Çünki sənaye istehsalı mövcud xammalı
istehlakçıya istifadəyə hazır vəziyyətdə çatdırmağa əsaslanır ki, bu da
iqtisadiyyatın davamlılığında mühüm rol oynayan istehsalçılıq vərdiş-
lərinin qorunmasına xidmət edir. Buna görədir ki, inkişaf etmiş
ölkələrin əksəriyyətində iqtisadiyyatın inkişafı daxili istehsalla birbaşa
əlaqəlidir. Ölkə istehsalçıdırsa, deməli, müəyyən bir kütlənin tələbatını
ödəyir. Tələbatını ödəyirsə, deməli, bunun qarşılığını alır və bu mən-
fəətindən də ölkə iqtisadiyyatına öz töhfəsini verir.   

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

“İxrac ili” – 2020

    Ölkəmizdə sosial-iqtisadi sahədə
həyata keçirilən uğurlu siyasət əha-
linin, o cümlədən onun aztəminatlı
təbəqəsinin etibarlı sosial müdafiəsini
təmin edib, insanların həyat səviyyəsi
davamlı olaraq yüksəlib, yoxsulluq
səviyyəsi aşağı düşüb. Azərbaycan
dövləti təqaüdçülər, əlillər, əmək
qabiliyyətindən məhrum olanlar,
eləcə də büdcədən sosial müavinətlər
alanlar qarşısındakı sosial öhdəlik-
lərini müvəffəqiyyətlə yerinə yetirir. 
    Muxtar respublikada da bu sahədə
qazanılan uğurlardan bəhrələnməklə,
ilk növbədə, əhalinin həyat səviy-
yəsinin yüksəldilməsinə, insanların
güzəranının yaxşılaşdırılmasına mü-
hüm önəm verilir, sosial məsələlərin
həllinə böyük diqqət yetirilir. Həyata
keçirilmiş sosial siyasət nəticəsində
əhalinin sosial müdafiəsinin güc-
ləndirilməsinə xidmət edən çoxsaylı
tədbirlər reallaşdırılır. Bu sahədə
aparılan tədbirlərin davamı kimi
pensiya və müavinətlərin hər ay
vaxtında ödənilməsi diqqət mərkə-
zində saxlanılır. Naxçıvan Muxtar
Respublikası Dövlət Sosial Müdafiə
Fondu da bu istiqamətdə müvafiq

tədbirlər həyata keçirir. Belə ki, əv-
vəlki aylarda olduğu kimi, avqust
ayında da əhaliyə bütün növ əmək
pensiyalarının ödənilməsi vaxtından
əvvəl başa çatdırılıb. Həmçinin əha-
liyə məcburi dövlət sosial sığorta
haqları hesabına ödənilən müavi-
nətlərin də vaxtlı-vaxtında maliy-
yələşdirilməsi üçün müvafiq tədbirlər
həyata keçirilir.
     Muxtar respublikada pensiya ödə-
nişinin həyata keçirilməsində müasir
üsulların tətbiqi daim diqqət mərkə-
zində saxlanılır. Bu gün əmək pensi-
yaçıları öz pensiyalarını plastik kart-
larla yanaşı, yerli poçt bölmələri va-
sitəsilə də əldə etmək imkanına ma-
likdirlər. Bütün bunlar pensiyaçılara
göstərilən xidmətin səviyyəsinin daha
da yüksəlməsinə imkan yaradıb.
    Naxçıvan Muxtar Respublikası
Dövlət Sosial Müdafiə Fondu bundan
sonra da əhalinin sosial müdafiəsi
sahəsində verilən tapşırıqları operativ
qaydada həyata keçirməyə davam
edəcəkdir.

Naxçıvan Muxtar Respublikası

Dövlət Sosial Müdafiə Fondunun

mətbuat xidməti

Muxtar respublikada avqust ayı üçün əmək 
pensiyalarının maliyyələşdirilməsi başa çatdırılıb

    Ailə təsərrüfatçıları və torpaq mülkiy-
yətçilərinin iştirak etdiyi tədbirdə payızlıq
taxıl əkinlərinə hazırlıq, toxumluq materialın
ayrılması və şumun düzgün həyata keçi-
rilməsi məsələlərindən danışılıb. 
    Rayon İcra Hakimiyyətinin əməkdaşı
Valeh Kəngərli çıxışında qeyd edib ki, cari
ildə Culfa rayonunda 7 min 589 hektar sa-
hənin taxılı yığılıb ki, bunun da 6 min 216
hektarını buğda, 1370 hektarını isə arpa
təşkil edib. Taxıl sahələrinin hər hektarından
26,4 sentner məhsul əldə edilib. Çıxışda
bölgədə payızlıq taxıl əkinlərinə hazırlıq
məsələlərindən də bəhs olunub. 
    Diqqətə çatdırılıb ki, yay şumunun vax-
tında həyata keçirilməsi və aqrotexniki
qaydalar əsasında aparılması məqsədilə
50-dən artıq şum traktorunun qüvvəsindən
istifadə olunur. Qısa müddətdə 300 hek-
tardan artıq sahədə şum aparılıb. 
    Kənd Təsərrüfatı Nazirliyinin şöbə mü-
diri Xaliq Abbasov payızlıq taxıl əkinlərinə
hazırlıq və şumun aparılması qaydalarından
danışıb.

    Nazirliyin digər əməkdaşı Vüsal Mir-
zəyev yay şumunun aparılması məqsədilə
görülən hazırlıq tədbirləri, xüsusən də tex-
nika təminatı haqqında məlumat verib. Bil-
dirib ki, muxtar respublikamızın bütün böl-
gələrində “Naxçıvan Aqrolizinq” Açıq
Səhmdar Cəmiyyətinin xətti ilə gətirilən
yeni şum traktorları və digər texnoloji ava-
danlıqlar bu vacib kampaniyanın mütəşəkkil
həyata keçirilməsinə yönəldilib.
    Tarla-seminar müşavirəsində ailə təsər-
rüfatçıları adından çıxış edən Ərəzin kənd
sakini Səfər Kazımov bu il taxılçılıqda
əldə etdiyi uğurları, yaradılan şəraiti, ta-
xılçılara göstərilən dövlət dəstəyini diqqətə
çatdırıb.
    Tədbirdə ailə təsərrüfatçılarını maraq-
landıran suallar cavablandırılıb. Torpaq
mülkiyyətçilərinə yay şumunun qaldırılması
və payızlıq taxıl əkinlərinə hazırlıq məsə-
lələrindən bəhs edən maarifləndirici buk-
letlər paylanıb.

Naxçıvan Muxtar Respublikası Kənd 

Təsərrüfatı Nazirliyinin mətbuat xidməti

Ərəzin kəndində tarla-seminar müşavirəsi

    Naxçıvan Muxtar Respublikası Kənd Təsərrüfatı Nazirliyinin birgə təşkilatçılığı ilə
Culfa Rayon İcra Hakimiyyəti ilə birlikdə Ərəzin kəndində “Payız əkinləri üçün yay
şumunun aqrotexniki qaydalar əsasında aparılmasının əhəmiyyəti” mövzusunda tarla-
seminar müşavirəsi keçirilib. 

    Naxçıvan Muxtar Respublikası Kənd Tə-
sərrüfatı Nazirliyi cari ilin iyul ayında da fəa-
liyyətini  nazirliyin illik iş planının və Dövlət
proqramlarının icrası istiqamətində həyata
keçirmişdir.
    Ötən ay nazirlik əməkdaşları tərəfindən yaz
işlərinin optimal müddətdə aparılması, vege-
tasiya müddətində aqrotexniki tədbirlərdən
düzgün istifadə edilməsi, biçin başa çatdıqdan
sonra sahələrdən küləşin çıxarılması və key-
fiyyətli şum aparılaraq təkrar əkinlərə, həmçinin
payız əkinlərinə hazırlıq işlərinin görülməsi,
tərəvəz sahələrindən və meyvə bağlarından yı-
ğılan məhsulların soyuducu anbarlarda saxla-
nılması, eləcə də şənbə-bazar günləri keçirilən
kənd təsərrüfatı yarmarkasına çıxarılması barədə
sahibkarlar və ailə təsərrüfatı üzvləri ilə maa-
rifləndirici söhbətlər aparılmışdır. Ay ərzində
Babək, Culfa və Şərur rayonlarından olan tə-
sərrüfat sahibləri üzümlüklərdə, meyvə bağla-
rında həyata keçirilən kompleks tədbirlər və
təkrar əkinlərin əlverişli üsullarla aparılması
ilə bağlı nazirliyə müraciət etmişdir. Müraciət
olunan məsələlərlə bağlı lazımi tövsiyələr ve-
rilmiş, əməli köməkliklər göstərilmişdir.
    Hesabat dövründə “Araz” Elm-İstehsalat
Birliyində Elmi şuranın iclası keçirilmiş, tədqiqat
və təsərrüfat işləri müzakirə olunmuş, müvafiq

tapşırıqlar verilmişdir. Birliyin Aqrokimya, tor-
paqşünaslıq və torpaqların kütləvi analizləri
şöbəsinin əməkdaşları tərəfindən torpaq mül-
kiyyətçiləri və ailə təsərrüfatı başçıları tərəfindən
gətirilən torpaq nümunələri analiz olunaraq tər-
kibindəki qida maddələri barədə onlara məlumat
verilmişdir. Taxıl bitkilərinin seleksiyası, bitki
mühafizəsi və toxumçuluq şöbəsi tərəfindən
payızlıq buğda sortu üzərində tədqiqat, seleksiya
və seçmə işləri sona çatmışdır. Sahələrdə apro-
basiya aparılmış, nümunə dərzləri götürülmüşdür.
Hazırda məhsuldarlıq göstəriciləri araşdırılır.
    Toxumçuluq və Bitkilərin Mühafizəsi İda-
rəsinə iyul ayında 47 ayrı-ayrı ailə təsərrüfat-
çıları, fermerlər tərəfindən meyvə bağı əkin-
lərində xəstəlik və zərərvericilərin aşkarlanması
məqsədilə gətirilən nümunələrə baxılmış,
həmçinin xəstəlik və zərərvericilərin aşkar-
lanması məqsədilə idarənin mütəxəssisləri tə-
rəfindən həmin sahələrə baxış keçirilmiş, tələb
olunan mübarizə tədbirləri haqqında sahibkar -
lara məsləhətlər verilmişdir. Yay otlaqlarından
səmərəli istifadə, qoyunlara zootexniki qay-
dalara uyğun qulluq edilməsi, mal-qara arasında
baytarlıq tədbirlərinin vaxtında aparılması və
yovşan bitkisinin əhəmiyyəti haqqında
sahibkar larla fərdi qaydada maarifləndirici
görüşlər keçirilmişdir.

Aqrar sahədə maarifləndirmə işləri davam etdirilir

    Əvvəlcə onu qeyd edək ki, müx-
təlif adlarla tanınan qovunun bir
çox sortları Naxçıvanda ən çox be-
cərilən yemişlər sırasındadır. Bu
növlərin əkilib-becərilməsinə Babək,
Kəngərli, Şərur və Sədərək rayon-
larındakı təsərrüfatlarda geniş üs-
tünlük verilir. Kəngərli rayonunda
elə əkin sahəsi tapılmaz ki, orada
heç olmasa, bir-iki kol da olsa, qo-
vun əkilməsin. Bu təsərrüfat sahəsi
ilə məşğul olanlardan biri də Kən-
gərli rayonunun Şahtaxtı kənd sakini
Əhməd Hüseynovdur. Onunla əkin
sahəsində görüşdük. Tərəvəz bit-
kiləri ilə yanaşı, qovun da becərən
təsərrüfatçının bostanını qovunun,
şamamanın xoş ətri bürümüşdü. 
    Əhməd Hüseynov qovun əkib-
becərməyin zəhmətli iş olduğunu
vurğulayaraq bildirdi ki, bir çox
bitkilər kimi qovunun şitili yox, to-
xumu əkilir.  Bu zaman toxumları
əvvəlcədən islatmaq lazımdır ki,
yaxşı cücərə bilsin. Bitkinin kolları
bir az torpaqdan boy göstərən kimi
kollar seyrəldilir və onlardan ən
irisi və şux olanı saxlanılır. Suva-
rıldıqdan sonra kollar çiçəkləyir və
həmin çiçəklərdən balaca qıralar
əmələ gəlir, buna el arasında “gül-
burnu” deyilir. Bu prosesin sonunda
qovun tam yetişmiş hesab olunur. 
    Təcrübəli təsərrüfatçı Əli dayı
isə dedi ki, qovunun adla tanınan
bir növü də var. Onun məskəni
məxsusi olaraq Kəngərli rayonunun
Şahtaxtı kəndidir. Bu növə “tutma
qovun” deyirlər. Bu qovunu yetiş-
dirmək çox zəhmətli olduğundan
böyük bir sahədə ancaq bir neçə
qovunu tutma kimi saxlamaq olur.
Qonaqpərvər camaatımız bu qovunu
əzizləyib uzaqda yaşayan qohum-

əqrəbası, ya da ki qonağı üçün sax-
layır. Onun sözlərinə görə, tutma
qovunu hasilə gətirmək üçün gül-
burnular isladılır, torpaqlanaraq açıq
şəkildə 2-3 gün saxlanılır. Saflığı
bir daha yoxlanıldıqdan sonra öz
yarpağına bükülərək yerə basdırılır.
Buna el arasında “bələnmə” ya da
“quylama” deyirlər. 30-40 gün tor-
pağa basdırılmış şəkildə qalan bitkini
mütəmadi olaraq nəzarətdə saxlamaq
isə ən vacib işlərdəndir. Müəyyən
müddətdən sonra bitki torpaqdan
çıxarılır və daha 15-20 gün açıq
şəkildə saxlanılır. Sonda isə qovun
tam yetişmiş hesab olunur. 
    Bu bostan bitkisini alarkən
diqqət yetirməli olduğumuz
bəzi məqamlardan da danışan
zəhmət adamı bildirdi ki, qo-
vunlar təzə, təmiz, sağlam,
rəngi və forması öz təsərrü-
fat-botaniki sortuna müvafiq
olmalıdır. Alıcıların əksəriyyəti
hamar qovunların şirin oldu-
ğunu güman edirlər. Əslində isə
üstü torabənzər, qəhvəyi şaxələri
olan qovunlar daha şirin olurlar.
Bu məhsulu alarkən onun təzəliyinə,
saxlanma şəraitinə, səthinin vəziy-
yətinə diqqət yetirilməlidir.
    Onun insana rahatlıq gətirən
özünəməxsus iyinə bu torpaqların
bərəkəti, saf suları, insanların zəh-
məti hopub. Faydaları isə saymaqla
bitmir. Mütəxəssislərin fikrincə,
qovun həzm orqanlarını təmizləyir
və bu nahiyədəki xəstəlikləri aradan
qaldırır. Şəkər, zülal və nişasta ilə
zəngin olduğu üçün onu asanlıqla
qida əvəzi kimi istifadə etmək
mümkündür. Qovunda A vitamini,
brom və yod daha çox olduğundan
sinirləri sakitləşdirir, yuxu gətirir,

qanı zəhərli maddələrdən təmizləyir.
Revmatizm zamanı da faydalıdır.
Xalq təbabətində qovunun dənələ-
rini qaynadıb suyunu içmək məs-
ləhət görülür. Çünki o, tənəffüs
yolu problemlərinin qarşısını alır.
Qaraciyər xəstəliklərinə də qovun
dənəsinin suyu yaxşı təsir edir. La-
kin gündə 1 stəkandan çox içmək
məsləhət deyil. Qovun dərinin tə-
ravətli qalmasına, orqanizmin xər-
çəng xəstəliyindən qorunmasına
kömək edir. Qarpızdan sonra ən
faydalı tərəvəz sayılan qovunun li-

monla birlikdə şirəçəkən maşından
keçirilərək alınan qarışığı güclü
antioksidant təsiri yaradır. Xüsusilə
infarkt xəstəliyindən əziyyət çə-
kənlərə hər səhər mütəmadi olaraq
bu qarışıqdan qəbul etmələri məs-
ləhət görülür. Bu, xərçəng xəstəli-
yinin yaranma riskini də azaldır.
    Yemişdən bəhs edib, qarpızdan
danışmasaq, olmaz. Özü də adı və
dadı ilə məşhur olan Nehrəm qar-
pızından. Naxçıvan-Culfa avtomo-
bil yolunun kənarlarında piştaxtalar
üzərinə səliqə ilə düzülmüş qar-
pızlar, yemişlər buradan ötənlərin
diqqətini çəkir. Yoldan keçənlərin
əksəriyyəti avtomobilini saxlayıb,
torpaq mülkiyyətçilərindən bu məh-
sulları münasib qiymətə aldıqdan

sonra yollarına davam edirlər. Tor-
paq mülkiyyətçisi Məhərrəm Sa-
diqovla söhbət zamanı öyrənirik
ki, buradakı satıcıların, demək olar
ki, hamısı bostançılıqla məşğul
olan ailələrin üzvləridir. Onlar bu
sahədən yaxşı qazanc əldə edir,
ailələrinin ehtiyaclarını öz halal
zəhmətlərinin bəhrəsi ilə ödəyirlər.
Uzun illərdir ki, iki hektara yaxın
sahədə qarpız əkini ilə məşğul olan
mülkiyyətçi bostanında yetişdirdiyi
məhsullardan ağızdolusu danışır:
“Aprel ayının sonu, may ayının
əvvəllərində bu məhsulun əkininə
başlayırıq. Kollar çiçəkləyənə qədər
bir neçə dəfə su veririk. 3-4 dəfə
tağları alaq otlarından təmizləyir,
kolların diblərini boşaldır, vər qo-

yuruq. Əkinlərə aqrotexniki qay-
dada qulluq göstəririk. Ötən il bol
məhsul əldə etmişdim, qazancım
da kifayət qədər oldu. Bu il də
zəhmətimiz hədər getməyib, sa-
hələrdə bol məhsul yetişib. Sevi-
nirik ki, insanlara yaxşı məhsul
təqdim etməklə etibar və yaxşı qa-
zanc sahibi oluruq”. Həmsöhbətim
qarpızın becərilməsində əvvəllər
bir sıra problemlərlə qarşılaşsa da,
indi bunların tamamilə aradan qal-
dırıldığını dilə gətirdi. Bildirdi ki,
su cəhətdən heç bir çətinlik çək-

mirlər. Texnika ilə təchizat
da yetərincədir. Yetişdi-
rilmiş məhsulun satışına
da hərtərəfli şərait ya-
radılıb. O da
ailəsi ilə bir-
likdə bu im-
k a n l a r d a n
səmərəli isti-
fadə edir. 
    Digər bostançı
Eldar Sadiqov isə bu il
9 hektar sahədə əkin aparıb. O, öz
təcrübəsini bizimlə belə bölüşdü:
“Qarpızı hər yerdə əkmək olmaz.
Bu məhsulu gərək ən azı 2 il dincə
qoyulmuş torpağa əkəsən. Bu zaman
kollar sürətlə inkişaf edər, tağlar da
təravətli qalar. Bu bitkidən yüksək

məhsul götürülməsi qul-
luq işlərinin vaxtında və
düzgün yerinə yetirilmə-
sindən asılıdır. Bitkiyə
qulluq dedikdə suvarma,
alaqlama, seyrəltmə, dib-
doldurma, gübrələmə,
tağların kökləndirilməsi,
ucvurma, süni, yaxud əla-
və tozlandırma, xəstəlik

və zərərvericilərə qarşı mübarizə təd-
birlərini nəzərdə tuturam. Məhsulun
yetişməsinədək, yəni iyunun sonu,
iyulun əvvəlinədək qarpıza 3 dəfə
bol su verməlisən. 4-cü dəfə də su
vermək olar, amma bu dəfə gərək az
verəsən, necə deyərlər, bir növ da-
dımlıq”. 
    Söhbətimiz əsnasında qarpızın
zəhərləmə ehtimalı məsələsinə də
toxunduq. Müsahibimiz bunu xü-
susilə qeyd etdi ki, bir zamanlar
xarici ölkələrdən muxtar respubli-
kamıza gətirilən və daha çox böyük
çəkisi və gözəl görüntüsü ilə diqqəti
cəlb edən qarpızlar sağlamlıq üçün
ciddi təhlükə yaradırdı. Çünki on-
ların hamısına vaxtından tez bö-
yüməsi və çəkisinin artıq olması

üçün azot gübrəsi verilir. Elə qar-
pızdan zəhərlənmələrin böyük qis-
mi də məhz belə məhsullardan is-
tifadə zamanı əmələ gəlir. Neh-
rəmlilər isə kimyəvi dərmanlar
əvəzinə təbii gübrələrdən istifadə
edirlər. Bizim qarpızın dadının
özünəməxsusluğu isə Nehrəmin
bərəkətli torpaqları, havası, suyu
ilə əlaqədardır. 
    Bir az da qarpızın faydaları barədə
danışaq. Qarpız əbəs yerə yay ay-
larının sevimli məhsulu hesab olun-
mur. Çünki qarpız şirəli, sərinləşdirici

olub, susuzluğu aradan
qaldırır. Bu bostan
məhsulu hədsiz
müalicəvi əhə-
miyyətə malik-
dir. Orqanizmi,

xüsusən böyrək-
ləri və qaraciyəri
zərərli maddələr-

dən təmizləyir.
Böyrəklərdə duz və

daş yığılmasının qarşısını
alır. Mütəxəssislər qan təzyiqini ta-
razlamaqdan sağlam arıqlamağa qə-
dər çoxsaylı faydaları olan qarpızın
yay aylarında bol-bol qəbul edil-
məsini təklif edir. Bir sözlə, qarpız,
tam mənası ilə, bir şəfa mənbəyidir.
Həm dadı, həm də faydaları ilə hər
birimizin süfrəsində məxsusi yeri
olan Nehrəm qarpızı indi ən çox
alınan kənd təsərrüfatı məhsulları
sırasındadır. Nehrəmli təsərrüfat sa-
hibləri də bu bitkinin dadı və key-
fiyyəti ilə bənzərsiz olan yerli sort-
larının genofondunun qorunmasına,
əhalinin belə yerli məhsullara olan
tələbatının ödənilməsinə öz töhfə-
lərini verməyə çalışırlar.
    Yolunu bu istiqamətdən salan
hər kəsə burada satılan qarpızların
dadına baxmağı tövsiyə edirik. Çün-
ki bu əvəzolunmaz nemət satıldığı
yerə yaxın məsafədə yetişdirilir.
Bostan sahələrini gözlərinizlə gör-
məklə burada yetişdirilən məhsulun
keyfiyyətinə də əmin olacaqsınız.
Bu bolluq isə bir daha əminlik ya-
radır ki, bu gün muxtar respublika-
mızda dadlı və keyfiyyətli məhsullar
yetişdirmək üçün hər cür şərait var.
İnsanların torpağın əsl sahibinə çev-
rilməsi, sahibkarlara kreditlərin ve-
rilməsi, su anbarlarının yaradılması,
meliorasiya sistemlərinin yüksək
səviyyədə təkmilləşdirilməsi buna
imkan verir. 

- Gülcamal TAHİROVA

Qovunu Şahtaxtıdan, qarpızı Nehrəmdən soraqlayın

    Yay mövsümünün əvəzedilməz məhsulları sırasında qarpız və
yemişi böyükdən-kiçiyə hər kəs xoşlayır. Özü də onları əkib-becərməyi
bilən təsərrüfatçıdan alanda. Məsələn, qarpız deyəndə ağıla ilk olaraq
Nehrəm qəsəbəsi, yemiş deyəndə isə Şahtaxtı kəndi gəlir. Bu günlərdə
keyfiyyətli yemişin sorağı ilə bu dadlı və xeyirli məhsulun ana Vətəni
hesab olunan Kəngərli rayonunun Şahtaxtı kəndinə üz tutduq.

Kənd təsərrüfatı 

    Muxtar respublika-
nın 95 illiyinə həsr
olunmuş yeni nəşrin
ilk səhifəsində “Nax-
çıvan Muxtar Respub-
likasının 95 illik yubi-
leyinə həsr olunmuş
tədbirlər Planı”nın təs-
diq edilməsi haqqında
Naxçıvan Muxtar Res-
publikası Ali Məclisi Sədrinin 2019-cu
il 21 yanvar tarixli Sərəncamı və
həmin sənədə əsasən təsdiq olunmuş
Tədbirlər Planı yer alıb.
    Monoqrafiyada muxtar respub-
likanın 1995-2019-cu illərdəki so-
sial-iqtisadi və mədəni inkişafının
ən mühüm cəhətləri tədqiq edilib,
diyarımızdakı dinamik və davamlı
inkişaf baş verən dəyişikliklər, qa-
zanılan nailiyyətlər faktiki materi-
allar əsasında öyrənilib.
    Əsərdə göstərilib ki, bu gün
Prezident cənab İlham Əliyevin
həyata keçirdiyi çoxşaxəli islahatlar

Azərbaycan dövlətinin siyasi
xarakterini və inkişaf yolunu
müəyyən edir. Bu müəyyən-
ləşmə qısa müddət ərzində
iqtisadi inkişaf göstəricilərinə
görə ölkəmizi bütün dünyada
lider dövlətə çevirib.

Monoqrafiyada qeyd olu-
nur ki, Azərbaycanın ayrıl-
maz bir parçası olan Nax-

çıvan Muxtar Respublikası da dövlət
müstəqilliyinin bərpası və möh-
kəmləndirilməsi istiqamətində,
 sosial-iqtisadi və mədəni inkişafında
uğurlu fəaliyyət göstərib, yüksək
nailiyyətlər qazanıb.
    Nəşrdə muxtar respublikanın
müstəqillik yollarında əldə etdiyi
uğurlar, keçdiyi tarixi inkişaf yolu
yeni maraqlı tədqiqat materialları
vasitəsilə əhatəli şəkildə oxucuların
diqqətinə çatdırılır.

AMEA Naxçıvan Bölməsinin 

Beynəlxalq əlaqələr və 

informasiya şöbəsi

    Naxçıvan Muxtar Respublikası Ali Məclisi
Sədrinin “Bəstəkar Məmməd Məmmədovun
100 illik yubileyinin keçirilməsi haqqında”
2020-ci il 28 yanvar tarixli Sərəncamının icrası
istiqamətində görülən tədbirlər çərçivəsində
“Məmməd Məmmədov – 100” adlı kitab nəşr
olunub. 
    Naxçıvan Muxtar Respublikası Mədəniyyət
Nazirliyinin təşəbbüsü ilə hazırlanan yeni nəşrin
elmi redaktoru sənətşünaslıq üzrə fəlsəfə doktoru,
dosent Natəvan Qədimova, rəyçisi Azərbaycan Respublikasının Əməkdar
artisti Elman Əliyevdir.
    Kitabın ilk səhifəsində “Bəstəkar Məmməd Məmmədovun 100 illik
yubileyinin keçirilməsi haqqında” sərəncam və sərəncama əsasən təsdiq
edilən Tədbirlər Planı yer alıb. Naxçıvan Muxtar Respublikası Bəstəkarlar
Təşkilatının sədri, Naxçıvan Muxtar Respublikasının Əməkdar incəsənət
xadimi Yaşar Xəlilovun yazdığı “Sənətə həsr edilmiş ömür” sərlövhəli
ön sözdə bəstəkarın həyat və yaradıcılıq yoluna nəzər salınır. Məqalədə
Məmməd Məmmədovun təhsil illəri, odlu-alovlu müharibə günləri və
sonrakı dövrdə onun Naxçıvan musiqisinin inkişafında göstərdiyi
xidmətləri geniş şəkildə oxucuya çatdırılır.
    Kitabda bəstəkarın “Ana Vətən”, “Azərbaycanım”, “Gənclik mahnısı”,
“Dostluq mahnısı”, “Güllər açarkən”, “Nəğmə çalır ürəyim”, “Olaydım
mən”, “Yar, gəlmədin”, “Marş” adlı əsərləri, Hüseyn Cavidin “Şeyda”
faciəsinə, Sabit Rəhmanın “Əliqulu evlənir” komediyasına, Əliyar
Yusiflinin “Siz xoşbəxt yaşayın” pyesinə yazılmış musiqi parçaları və
həmçinin müxtəlif dövrlərə aid fotoşəkillər yer alıb.
    Qeyd edək ki, kitab “Əcəmi” Nəşriyyat-Poliqrafiya Birliyində
yüksək poliqrafik keyfiyyət və nəfis tərtibatla nəşr edilib. Bu nəşrdə
bəstəkar haqqında təqdim edilən məlumatlar, eləcə də fotolar həm təd-
qiqatçılar, həm də geniş oxucu kütləsi üçün zəngin məlumat mənbəyi
rolunu oynayacaq.

- Pərviz HACILI

“Məmməd Məmmədov - 100” 
adlı kitab nəşr olunub

    AMEA Naxçıvan Bölməsinin sədri, akademik İsmayıl Hacıyevin
“Naxçıvan Muxtar Respublikasının sosial-iqtisadi və mədəni inkişafı”
adlı monoqrafiyası nəşr olunub.

Naxçıvan Muxtar Respublikasının 95 illiyinə
həsr olunan monoqrafiya işıq üzü görüb

    – İlk olaraq qeyd edim ki, ümum-
milli liderimiz Heydər Əliyevin Nax-
çıvan Muxtar Respublikasına rəh-
bərliyi dövründə Ali Məclis Sədrinin
1993-cü il 3 aprel tarixli Fərmanı
ilə Naxçıvan Muxtar Respublikası
Statistika İdarəsinin əsasında Nax-
çıvan Muxtar Respublikası Dövlət
Statistika Komitəsi yaradılmışdır.
Ötən dövrdə digər dövlət qurumları
kimi, Dövlət Statistika Komitəsi də
hərtərəfli dövlət qayğısı ilə əhatə olun-
muşdur. Naxçıvan Muxtar Respubli-
kası Ali Məclisi Sədrinin 2009-cu il
6 iyul tarixli Fərmanı ilə komitənin
yeni Əsasnaməsi təsdiq edilmiş,
onun əsas fəaliyyət istiqa-
mətləri, vəzifə və hüquqları
müəyyənləşdirilmişdir. Dövlət
Statistika Komitəsinin kadr
potensialının və maddi-texniki
bazasının gücləndirilməsi is-
tiqamətində Naxçıvan şəhər
və Kəngərli rayon statistika
idarələri yaradılmış, komitə
aparatının və Naxçıvan Şəhər
Statistika İdarəsinin yeni in-
zibati binası istifadəyə veril-
mişdir. Bundan əlavə, ötən dövr ər-
zində Şərur və Şahbuz rayon statis-
tika idarələri inzibati binalarla təmin
olunmuş, Babək, Ordubad, Culfa,
Kəngərli və Sədərək Rayon Statistika
idarələrində çalışan işçilərin iş şəraiti
yaxşılaşdırılmışdır. Bununla yanaşı,
Naxçıvan Muxtar Respublikasının
sosial-iqtisadi inkişafı üzrə infor-
masiya təminatının yaxşılaşdırılması,
aparılan islahatları hərtərəfli əks et-
dirən statistik göstəricilər sisteminin
müasir standartlar səviyyəsinə çat-
dırılması məqsədilə Naxçıvan Mux-
tar Respublikası Ali Məclisi Sədrinin
2008-ci il 12 yanvar tarixli Sərən-
camı ilə “2008-2012-ci illərdə Nax-
çıvan Muxtar Respublikasında rəsmi
statistikanın təkmilləşdirilməsinə
dair Dövlət Proqramı” təsdiq edil-
mişdir. Muxtar respublikada statis-
tika işinin daha da təkmilləşdiril-
məsi məqsədilə Naxçıvan Muxtar
Respublikası Ali Məclisi Sədrinin
“Naxçıvan Muxtar Respublikasında
statistika işinin təkmilləşdirilməsi
ilə bağlı əlavə tədbirlər haqqında”
2016-cı il 1 iyun tarixli Sərənca-
mının icrası ilə əlaqədar komitənin
aparatında İnzibati ərazilər üzrə
məlumatların statistikası və təhlili
şöbəsi, muxtar respublikanın sahə,
qəsəbə və kənd inzibati ərazi dairə -
lərində statistika idarələri üçün
yeni ştatlar yaradılmışdır.
    – Məlum olduğu kimi, statistika
işinin təkmilləşdirilməsi həm də
dövrün tələbidir. Elə bu zərurətdən
qaynaqlanır ki, Ali Məclis Sədrinin
2018-ci il 2 mart tarixli Sərəncamı
ilə “2018-2025-ci illərdə Naxçıvan
Muxtar Respublikasında rəsmi sta-
tistikanın inkişafına dair Dövlət
Proqramı” təsdiq edilmişdir. Pro -
qramın icra vəziyyəti hazırda nə
yerdədir?
    – Dövlət proqramının icrası üzrə
2018 və 2019-cu illərdə nəzərdə tu-
tulmuş tədbirlərin icrası vaxtında

başa çatdırılmışdır. Bu istiqamətdə
ötən dövr ərzində Dövlət Statistika
Komitəsinin Statistik Məlumatlar
Sistemi istifadəyə verilmişdir. Sis-
temin elektron bazası və proqram
təminatının hazırlanması və tətbiqi
işlərinə 2018-ci ildən başlanmış və
2019-cu ilin iyun ayının 27-də Nax-
çıvan Muxtar Respublikası Ali
Məclisi Sədrinin iştirakı ilə təqdimatı
keçirilmişdir.
    İstifadəyə verilmiş yeni sistemdə
tətbiqi server avadanlıqları, serverlər
üçün əməliyyat və təhlükəsizlik sis-
temləri, köməkçi avadanlıqlar və li-
senziyalar, eləcə də statistika idarələri

və internet şəbəkəsi üzərindən mü-
vafiq lokal və virtual ara bağlantılar
qurulmuşdur. İqtisadi fəaliyyətin 18
istiqaməti üzrə 259 adda statistik
hesabatın proqram təminatı hazır-
lanmışdır.
    Cari ilin ötən dövründə Statistik
Məlumatlar Sisteminin normal fəa-
liyyəti diqqətdə saxlanılmış, yeni
proqram təminatlarının yaradılması,
mövcud proqram təminatlarında ye-
niliklərin aparılması təmin edilmişdir. 
    Dövlət proqramının icrası isti-
qamətində ötən dövrdə muxtar res-
publikada işçi qüvvəsi, əhalinin qey-
ri-formal məşğulluq səviyyəsinin
qiymətləndirilməsi, həyətyanı sahə-
lərdə yetişdirilən məhsullarla bağlı,
əhalinin müxtəlif təbəqələrinin ərzağa
əlyetərliyi vəziyyətinin və ona təsir
edən amillərin öyrənilməsinə, sənaye
müəssisələrində mövcud olan istehsal
avadanlıqlarının vəziyyəti və onlar-
dan istifadəyə, həmçinin pərakəndə
ticarət şəbəkəsində məhsul növləri
üzrə yerli və idxal mallarının satışına,
avtomobil nəqliyyatı ilə yükdaşı-
malarına, muxtar respublikada tu-
rizmə dair seçmə statistik müayinələr
keçirilmişdir.
    – Yeri gəlmişkən, “statistik müa-
yinə” ifadəsinə də aydınlıq gətir-
məyinizi istərdim. Ümumiyyətlə, bu
cür müayinələri hansı sahələrdə
tətbiq etmək mümkündür? 
    – Dünyanın sosial-iqtisadi, de-
moqrafik, ekoloji vəziyyətinə dair
göstəricilər daim zamana görə də-
yişir. Bu göstəricilər bir neçə yolla
əldə edilir ki, bunlardan biri də sta-
tistik müşahidələrdir. Statistik mü-
şahidənin də ən əsas növü hesabatdır.
Hesabat forması hazırlanır, təsdiq-
lənir və statistik müayinə keçirilir.
Belə müayinələr müəyyən olunmuş
ərazi vahidləri üzrə seçməyə düşmüş
təsərrüfatlar üzrə həyata keçirilir.
Bu prosesin həyata keçirilməsində
əsas məqsəd aktual və ətraflı statistik

məlumatların əldə edilməsi, təhlil-
lərin aparılması, statistik məlumat
bazasının genişləndirilməsindən iba-
rətdir. “Rəsmi statistika haqqında”
Azərbaycan Respublikasının Qanu-
nuna uyğun olaraq statistik müayinə
forması üzrə məlumatların konfi-
densiallığına və onlardan yalnız
ümumiləşdirilmiş şəkildə istifadə

ediləcəyinə zəmanət verilir. Seçməyə
düşmüş ərazi vahidi üzrə müayinənin
nəticələri ümumiləşdirilmiş qaydada
inzibati ərazi dairəsinə, rayona, re-
giona və ölkəyə şamil oluna bilir.
    –Düşünürəm ki, proqramın ic-
rası çoxsahəli statistikanın inkişa-
fına da öz töhfəsini verəcək.
    – Çoxsahəli statistika cəmiyyətin
inkişafında müstəsna əhəmiyyətə
malikdir. Belə ki, dünyanın və ölkə -
lərin sosial-iqtisadi inkişafı, demo -
qrafik və ekoloji vəziyyətinə dair
mühüm məlumat mənbəyi olmaqla,
cəmiyyətin rifahına xidmət edir. Cə-
miyyətin və ölkənin gələcək inkişaf
plan və proqnozlarının hazırlanma-
sında, əhalinin sosial şəraitinin yax-
şılaşdırılmasında, bir sözlə, bütün
sahələr üzrə dolğun məlumat mən-
bəyidir. Həyatı statistikasız təsəvvür
etmək mümkün deyil.
    – Bildiyiniz kimi, son illərdə
muxtar respublikamızda fəaliyyətləri
ilə diqqətçəkən məşğulluq forma-
larından biri də ailə təsərrüfatlarıdır.
Bu gün ailə təsərrüfatları və onların
fəaliyyətlərini əks etdirən statistik
hesabatlar necə hazırlanır? 
    – Muxtar respublikanın inzibati
ərazi dairələrindəki təsərrüfatbaşına

kitablar üzrə təsərrüfatların
aktuallaşdırılması aparılmış,
elektron bazası yaradılmışdır.
Məlumat üçün qeyd edim ki,
1 yanvar 2020-ci il tarixə mux-
tar respublikada 45 min 705
ailə-kəndli təsərrüfatı qeydə
alınmışdır. Ailə-kəndli təsər-
rüfatlarında əhali məşğulluğu-
nun artırılması, istehsalın ge-
nişləndirilməsi, onların ixti-
saslaşdırılması və dövlət dəs-

təyinin artırılması məqsədilə “Nax-
çıvan Muxtar Respublikasında ailə
təsərrüfatlarının inkişafı ilə bağlı
tədbirlər haqqında” Naxçıvan Muxtar
Respublikası Ali Məclisi Sədrinin
2017-ci il 22 noyabr tarixli və  2019-cu
il 18 yanvar tarixli sərəncamları ilə
Tədbirlər Planı təsdiq olunmuşdur.
Ailə təsərrüfatlarının və onların is-
tehsal etdikləri məhsulların statistik
uçotunun aparılması Dövlət Statistika
Komitəsi, şəhər və rayon icra haki-
miyyəti orqanlarına həvalə olun-
muşdur. Dövlət Statistika Komitəsi
tərəfindən hazırlanaraq razılaşdırılmış
forma üzrə rayon və şəhər icra ha-
kimiyyətlərindən daxil olmuş  mə-
lumatlar əsasında rüblük dövr üzrə
istehsal və emal fəaliyyəti ilə məşğul
olan ailə təsərrüfatlarının uçotu apa-
rılmışdır. Hazırda muxtar respubli-
kada istehsal və emal fəaliyyəti ilə
məşğul olan 994 ailə təsərrüfatı
mövcuddur.
    –Ötən il ölkəmizdə əhalinin si-
yahıyaalınması həyata keçirildi. Bu
prosesin yekunları ilə bağlı ümumi
vəziyyət necədir? 
    – Muxtar respublikada 2019-cu
ilin 1-10 oktyabr tarixlərində keçi-
rilmiş əhalinin siyahıyaalınmasının
elektron bazasının yaradılması isti-
qamətində Dövlət Statistika Komi-
təsində server sistemi qurulmuş,
Statistik Məlumatlar Sistemində
proqram təminatı yaradılaraq mə-
lumatların elektron bazaya daxil
edilməsi başa çatdırılmışdır.  Proqram
təminatında yekun göstəricilərin əldə
olunması istiqamətində işlər hazırda
davam etdirilir və nəticələrin Nax-
çıvan Muxtar Respublikasında Əha-
linin Siyahıyaalınmasına Yardım
Komissiyasının Qərarı ilə təsdiq
edilmiş iş planında müəyyən olun-
muş müddətdə hazırlanaraq çap edil-
məsi təmin olunacaqdır.
    – Müsahibə üçün sağ olun.

Hazırladı: - Səbuhi HƏSƏNOV

     Müasir dünyada baş verən sosial-iqtisadi proseslər cəmiyyətin statistikaya
olan tələbini də gündən-günə artırır. Bu baxımdan statistikanın inkişaf isti-
qamətinin düzgün müəyyən olunması hər bir ölkə üçün çox vacibdir. Azər-
baycanda və onun ayrılmaz tərkib hissəsi olan Naxçıvan Muxtar Respubli-
kasında da son illərdə digər sahələrlə yanaşı, rəsmi statistikanın inkişafına
da hərtərəfli qayğı göstərilir, statistika işinin təkmilləşdirilməsi günün
tələbi kimi qarşıya qoyulur. Bəs hazırda bu tələblər nədən ibarətdir və
bununla bağlı hansı işlər görülür? Suallarımızı Naxçıvan Muxtar Respublikası
Dövlət Statistika Komitəsinin şöbə müdiri Pərvin Hacıyev cavablandırır:

Statistika işinin təkmilləşdirilməsi günün tələbidir

ccc Yeni nəşrlər ddd

     “Büdcə təşkilatları üçün beynəl-
xalq mühasibat uçotunun əsasları”
adlı təlim Naxçıvan Muxtar Respub-
likası Maliyyə Nazirliyi yanında Ma-
liyyə Tədris Mərkəzində keçirilib.
    Naxçıvan Muxtar Respublikası
Təhsil Nazirliyinin maliyyə və mü-
hasibat uçotu sahəsində çalışan 12
nəfər işçinin cəlb olunduğu təlim
mərkəzin tədris zalında iki moduldan
ibarət olmaqla, iki gün müddətində
keçiriləcək. Təlimin əsas məqsədi
mühasibatlıq sahəsində çalışan iş-
çilərin peşə hazırlığının təkmilləş-
dirilməsi və biliklərinin qiymətlən-
dirilməsindən ibarətdir.
    Tədbirdə mərkəzin direktoru
Mehriban İmanova çıxış edərək iş-
tirakçılara təlimin məqsədi, keçi-
rilməsinin zəruriliyi barədə məlumat
verib. Sonra onun təlimin ilk modulu
– “Mühasibat hesabları, maliyyə
bərabərliyi və ikili yazılış sisitemi”
mövzusunda çıxışı dinlənilib. Çıxış
zamanı mühasibat uçotunun ma-
hiyyəti və funksiyaları, baş müha-
sibin vəzifələri, balansda baş verən
dəyişmə tipləri, yeni hesablar pla-
nının və mühasibat hesablarının qu-
ruluşu, maliyyə bərabərliyi düstu-

runun mahiyyəti, mühasibat uço -
tunda ikitərəfli yazılışın üsulu və
digər mövzular haqqında slaydlar
vasitəsilə iştirakçılara ətraflı məlu-
mat verilib.
    Təlimin ikinci günündə Maliyyə
Nazirliyi Aparatının baş məsləhətçi -
mühasibi Məmmədnağı Əkbərovun
təqdimatı ilə “Maliyyə hesabatla-
rının beynəlxalq standartlara uyğun
tərtib və təqdim edilməsi” mövzu-
sunda təlim keçiriləcək. Mövzuya
müvafiq olaraq müəssisələrdə apa-
rılmış əməliyyatların mühasibat
 uçotu reyestrində əks etdirilməsi,
memorial orderlərin yazılması, döv-
riyyə kitablarının işlənilməsi və
maliyyə hesabatlarının beynəlxalq
mühasibat uçotu standartları əsa-
sında hazırlanması barədə məlumat
veriləcək.
    Təlimin sonunda iştirakçıların
peşəkarlıq səviyyəsinin qiymətlən-
dirilməsi üçün test imtahanı keçiri-
ləcək, müvəffəqiyyət əldə edən iş-
tirakçılara sertifikat təqdim ediləcək,
digərlərinin isə növbəti imtahanlara
cəlb olunması təmin ediləcəkdir. 

Naxçıvan Muxtar Respublikası 

Maliyyə Nazirliyinin mətbuat xidməti

İkigünlük təlimə start verilib

    Cəlil Məmmədquluzadə adına
Naxçıvan Muxtar Respublika
Ədəbiyyat Muzeyində növbəti
onlayn ekskursiya keçirilib. Eks-
kursiyanı muzeyin baş elmi işçisi
– Gülarə Babayeva, bələdçilər –
Rəfiqə Baxşıyeva və Nərmin Ya-
qublu təqdim ediblər. 
    Əvvəlcə muzeyin yaradılma
tarixi haqqında məlumat verilib.
Bildirilib ki, Cəlil Məmməd -
quluzadə adına Naxçıvan Muxtar
Respublika Ədəbiyyat Muzeyi
2 mərtəbə və 3 ekspozisiya za-
lından ibarətdir. Ekspozisiyanın
birinci zalında ən qədim mədə-
niyyət abidələri olan Gəmiqaya
və Qobustan qayaüstü təsvirlə-
rinin fotoları, klassik Azərbaycan
ədəbiyyatının görkəmli nüma-
yəndələrinin portretləri, əsərlərinə
çəkilmiş illüstrasiyalar, heykəl-
təraşlıq nümunələri, əsərlərinin
toplandığı kitablar sərgilənir.
    Qeyd olunub ki, XVIII əsrdən
başlayaraq müasir dövr Azərbay-
can ədəbiyyatını özündə əks et-
dirən ikinci ekspozisiya zalının
ən gözəl guşəsində ümummilli
lider Heydər Əliyevlə bağlı eks-
ponatlar – Naxçıvan Muxtar Res-
publikası Ali Məclisinin Sədri
cənab Vasif Talıbov tərəfindən
muzeyə hədiyyə olunmuş ümum-
milli lider Heydər Əliyevin ana-
dan olmasının 75 illiyi münasi-
bətilə qiymətli metaldan hazır-
lanmış xatirə medalı, rəssam Səy-
yad Bayramov tərəfindən işlənmiş
“Ümummilli lider Heydər Əliyev”
portreti, ulu öndərin həyat və
fəaliyyətini əks etdirən fotolar,
kitablar və digər qiymətli eks-
ponatlar sərgilənir. 

Naxçıvan Muxtar Respublikası 

Mədəniyyət Nazirliyinin 

mətbuat xidməti

Onlayn ekskursiyalar
davam edir

MEHRİBAN SULTANOVA

    Ləman xanım 1978-ci ildə Nax-
çıvan şəhərində anadan olub. 1985-
1995-ci illərdə Naxçıvan şəhər
3 nömrəli tam orta məktəbdə oxu-
yub. 1995-1999-cu illərdə Azər-
baycan Dövlət Mədəniyyət və İn-
cəsənət Universitetində bakalavr,
1999-2001-ci illərdə həmin univer-
sitetin magistratura pilləsində təhsil
alıb. 2001-ci ildən bu günədək Nax-
çıvan Dövlət Universitetində elmi-
pedaqoji fəaliyyətlə məşğuldur. Rəs-
samlığa özünü dərk edəndən meyil
edib. Rəngkarlıq, qrafika sahəsində
fərdi sərgiləri təşkil olunub. Əsərləri
bir çox ölkə səviyyəli və beynəlxalq

sərgilərdə nümayiş olunub. 
  – Ləman xanım, deyirlər ki,
bütün sənət adamları əsərlərinin
arxa planında elə özüdür. Hiss-
lərini, duyğularını, düşündük-
lərini çəkir, yazırlar. Bəs Ləman
Məmmədova əsərlərində özünə
nə qədər yer ayırır?

    –  Təbiəti çox sevirəm. Naxçıvan
təbiətinə, bu diyarın gözəl yerlərinə
vurğunluğum yaradıcılığımda da öz
əksini tapır. Ən çox təbiət mənzərə-
ləri, abidələr və natürmortlar çəkirəm.
Dediyiniz kimi, mənim də əsərlərimin
arxa planında mən özüməm: təbiətə
sevgim, məhəbbətimlə...

  – Bəs rənglərin sehrinə düş-
düyünüz anlar olubmu?

    – Bəli, belə anlar çox olub. Əsə-
rimə başımın qarışdığı o qədər anlar
olub ki, hətta səhərin açılmasından,
axşamın düşməsindən  xəbərim ol-
mayıb. Amma mən deyərdim ki,
elə ən gözəl əsərlər də məhz həmin
dövrdə yaranıb. Rəsm ruhumun qi-
dası, ürəyimin nəğməsidir. O qədər
bağlıyam ki, bu işə, sanki rəsm
çəkdiyim zaman mənən, ruhən ra-
hatlıq tapıram. Mən deyərdim ki,
rəssam, ancaq öz hissləriylə, duy-
ğuları ilə rəsm çəkir, sanki öz qəlbini
ortaya qoyur. 

  – Sizin bütün əsərlərinizdə müs-
bət enerji, xoş ovqat var. Belə
başa düşülür ki, ancaq əhvalınız
yaxşı olanda rəsm çəkirsiniz?

    – Mənə görə, yaradıcılıq könül
işidir. Özümü heç vaxt rəsm çəkməyə
məcbur etmirəm. Əhvalım yaxşı ol-
mayanda rəsm çəkmədiyim üçün,
yəqin bu da əsərlərimə sirayət edir. 

  – Ləman Məmmədovanın ən
çox sevdiyi tablosu hansıdır? 

    – Bir qədər çətin sualdır. Hər
bir yaradıcı şəxsin əsərləri onun
övladlarıdır. Mən də bütün övlad-
larını eyni məhəbbətlə əzizləyən
bir ana kimi əsərlərimə fərq qoya
bilmirəm. Onların hər hansısa birini
kiməsə hədiyyə verəndə, ya sərgi
keçirilib bəyəniləndə bir tərəfdən

əsərdən ayrıldığım üçün üzülür,
digər tərəfdən isə qürur duyuram
ki, mənim əsərlərim sevilir, sərgi-
lənir, kimlərsə tərəfindən bəyənilir. 

  – Hər bir rəssamın bir idealı
olur. Siz necə, idealınız olan
əsəri çəkmisinizmi?

    – Məncə, insan hansı yaşa gə-
lirsə-gəlsin öyrənməkdən yorulma-
malıdır. Mən hələ də öyrənirəm.
Düşünürəm ki, hələ idealım olan
rəsmi çəkməyimə çox var. 

  – Məşhur bir rəssamın bu söz-
ləri yadımda  qalmışdı:“Tərəd-
düd və sərbəst zaman mənim
işim üçün önəmlidir”. Siz necə

düşünürsünüz? 
    – Yaradıcılığım üçün yeganə şərt
mənəvi rahatlığımdır. Mənən rahat
olduğum hər zaman işimə yarayır.
Başqa heç nə yaradıcılığıma mane
olmur. İnsanın daxili dünyası sakit
olanda, əhvalı yerində olanda onun
əsərləri də müsbət əhval-ruhiyyəyə
köklənir. 

  – Sənətdə bütün təsvir olu-
nanlar qəlbin zənginliyidir. Mən
deyərdim ki, insanların xarici
görünüşü ilə daxili aləminin
zənginliyi tam bir vəhdət təşkil
edir. Hər kəsin üzünə, ən əsası
isə gözlərinə baxanda onun qəl-
binin nələrə qadir olduğunu kəşf
etmiş olursan. Gözəllik özlüyün-
də təbiətin gizli qanunlarının
təzahürüdür. Bəs qəlbinin gö-
zəlliyini tablolara köçürən Lə-
man Məmmədova üçün gözəllik
nə deməkdir?

    – Gözəllik axtarmaq üçün bütün
dünyanı gəzsək də, bunu, birinci
növbədə, özümüzdə daşımalıyıq,
yoxsa onu tapa bilmərik. Mənim
üçün gözəllik insanın daxili dünyası,
görülən işlər, yaxşı əməllər, insanlara
olan münasibətdir. Daxili dünyası
zəngin olan insan istər-istəməz gö-
zümüzdə ucalır. 

  – Bəzi insanlar incəsənəti başa
düşür, bəziləri hiss edir, bəziləri
isə həm başa düşür, həm də hiss
edir. Bəs sizin qarşınıza hansı
insanlar daha çox çıxıb?

    – Etiraf edim ki, bu səviyyəyə
çatmağım üçün məni hərtərəfli qiy-
mətləndirən, başa düşən insanlara
borcluyam. Xalq rəssamı, professor
Hüseynqulu Əliyev isə mənim us-
tadım, müəllimimdir. O, hər zaman
mənə deyir ki, sənin ən yaxşı tərəfin
odur ki, səndə elmlə sənət vəhdətdə
birləşib, çünki sənətşünas rəssamsan.
Bax budur mənim yeganə qazancım
– müəllimlərimdən xoş sözlər eşit-
mək, onların xeyir-duasını almaq. 

  – Ləman müəllim, həm də elmi
fəaliyyətlə məşğulsunuz, incə-

sənətin sirlərini tələbələrə öy-
rədirsiniz. Müəllimlik sizin üçün
nə deməkdir?  

    – Naxçıvan Dövlət Universite-
tində artıq 20 ildir ki, elmi-pedaqoji
fəaliyyətlə məşğulam. Ancaq ina-
nırsınız ki, tələbələrlə işləmək mənə
o qədər zövq verir, ruhlandırır ki,
dərslərdə zamanın belə, necə keçdi-
yinin fərqində olmuram. Gənc kol-
lektivlə ünsiyyətdə olduqca, sanki
ruhumun da hər zaman gənc qaldı-
ğının fərqinə varıram. Bu günə qədər
hər bir dərs prosesini bezmədən,
usanmadan tədris etmişəm. Biz də
savadlı, ixtisasını dərindən bilən və
əsl pedaqoq olan müəllimlərimizdən
öyrəndiyimiz metodları  bacardığımız
qədər tələbələrə aşılayırıq. “Təsviri
sənət nəzəriyyəsi”, “Miniatür sənəti”,
“Heykəltəraşlıq və rəngkarlıqda insan
gözəlliyinin təcəssümü”, “İncəsənət
tarixi fənni üçün tədris metodik və-
sait”, Almaniyada nəşr olunan “İntibah
dövrünün rəssamları” kitablarımda
da buna nail olmağa çalışmışam. 

  – Eyni zamanda xalqımızın ya-
şayış tərzini, tarixini, mədəniyyət
və incəsənətini özündə əks etdirən
xalçaçılığa dair “Azərbaycan
xalçaçılıq sənəti” adlı dərs və-
saitinin də müəllifisiniz... 

    – Azərbaycanı dünya incəsənət
tarixində tanıdan sahələrin ən önəm-
lilərindən biri xalça sənətidir. Xalqın
sənət süzgəcinin məhsulu olan xal-
çalar muzeylərin eksponatı, estetik
zövqü, məişətin interyer bəzəyi, qiy-
mətli sərvəti olub. Bu el sənətinin
yaşadılması istiqamətində mütərəqqi
addımlar atılır. Naxçıvan Muxtar
Respublikası Ali Məclisi Sədrinin
2018-ci il 9 aprel tarixli Sərəncamı
ilə “Naxçıvan Muxtar Respublika-
sında xalça sənətinin qorunmasına
və inkişaf etdirilməsinə dair 2018-
2022-ci illər üçün Dövlət Proqramı”
təsdiq edilib. Xalqımızın tarixi keç-
mişinə, milli-mənəvi dəyərlərinə ve-
rilən böyük önəmin ifadəsi olan bu
dövlət sənədi, öz növbəsində, xal-
çaçılıq sənətinin dərindən öyrənil-
məsi, araşdırılması və təbliği üçün
geniş imkanlar yaradır. Ali təhsil
auditoriyası, həmçinin xalça sənəti
ilə maraqlanan geniş oxucu kütləsi
üçün nəzərdə tutulan kitab xalçaçılığa
dair çoxillik tədqiqatların, dəyərli
əsərlərin əsasında tərtib edilmişdir.
Kitabda Azərbaycan dekorativ-tətbiqi
sənət növləri, Azərbaycan xalçaçılığı
tarixi ilə bağlı məlumat verilib. Xal-
çaların təsnifatı, Azərbaycan xalça-
çılıq məktəbləri nümunələri olan
Qarabağ, Quba, Təbriz, Naxçıvan,
Bakı, Gəncə, Şirvan xalçaları özünə -

məxsus xüsusiyyətlərinə görə ayrılıb.
Kitabda həm də xalçaçı-rəssam Lətif
Kərimovun həyat və yaradıcılığından,
xalçaçılıq sahəsində gördüyü misilsiz
xidmətlərindən məlumat verilib. 

  – Naxçıvan Muxtar Respubli-
kasının 95 illik yubileyi ilə əla-
qədar Rəssamlar Birliyinin “Yur-
dumun rəngləri” festival-müsa-
biqəsində sizin  rəsminiz  plakat
nominasiyası üzrə  fərqləndirici
yeri tutub. 

    – Çəkdiyim rəsmdə sülh simvolu
olan göyərçinlərdən “Naxçıvan – 95”
sözünü yazmışam. Bununla muxtar
respublikada sülh, əmin-amanlıq,
firavanlıq olduğunu, insanların sakit,
dinc şəraitdə xoşbəxt yaşadıqlarını
əks etdirmişəm.

  – 60-dan çox elmi əsərin, bir
çox monoqrafiya, dərs vəsaiti
və proqramların, elmi məqalə-
lərin və tədris-metodik vəsaitlərin
müəllifisiniz. Məqalələriniz Tür-
kiyədə, Amerika Birləşmiş Ştat-
larında, Rusiyada, İngiltərədə,
Almaniyada  dərc olunub. Bey-
nəlxalq konfransların iştirakçısı
kimi Fəxri fərman və diplom-
larla, 2017-ci ildə Naxçıvan
Muxtar Respublikası Ailə, Qadın
və Uşaq Problemləri üzrə Dövlət
Komitəsi tərəfindən “Milli də-
yərlərimizin təbliğat sahəsindəki
səmərəli xidmətlərinə görə”
diplo mu ilə təltif olunmusunuz.
Qarşıdakı hədəfləriniz nədən
ibarətdir?

    – Mən Naxçıvan Dövlət Uni-
versitetində işlədiyim üçün, həqi-
qətən, fəxr duyuram. Müəllimlik
mənim üçün çox dəyərli və əvəzsiz
bir peşədir. Burada müəllimlərimlə
birgə, çiyin-çiyinə çalışmaq isə
məni elmə, sənətə daha da ruhlan-
dırır. Hazırda bir əsər üzərində iş-
ləyirəm. Elmi fəaliyyətim də davam
edir, yeni tədqiqatlar aparıram. 

  – Ləman xanım, sizdən yara-
dıcılıq uğurları arzusu, gözləri-
mizin və qəlbimizin daha da
gözəl likləri görməsi və duyması
ümidi ilə rənglərin cazibəli har-
moniyasında yenidən görüşə -
nədək ayrılırıq... 
  Müsahibə üçün sağ olun.

Səadət ƏLİYEVA
Naxçıvan Dövlət Universitetinin

Televiziya, mətbuat və ictimaiyyətlə

əlaqələr bölməsinin müdiri

Rənglərin cazibəli harmoniyası 

Rəssamlıq bir enerjidir... Nə qədər həyat var, rəssamlıq da olacaq

    Rəssamlıq sənəti çox incə, maraqdoğuran, insan ruhunu ox-
şayan, görmədiyimiz bəzi məqamlarda olan gözəllikləri bizlərə
aşılayan gözəl bir sənət növüdür. Rəssamların əsərlərində öz
ürəklərini təsvir edə biləcəkləri bir ruh yaşayır. Həmsöhbətim
sənətşünas rəssam, Naxçıvan Dövlət Universitetinin İncəsənət
fakültəsinin Təsviri incəsənət kafedrasının müəllimi Ləman
Məmmədova da belə rəssamlarımızdandır. 

    Naxçıvan Muxtar Respublikası Fövqəladə
Hallar Nazirliyinin iş planına uyğun olaraq av-
qustun 12-də “Cahan” Məhdud Məsuliyyətli
Cəmiyyətində “Ticarət mərkəzində yanğın za-
manı işçilərin fəaliyyəti” mövzusunda, bir mər-
hələdə 3 təlim nöqtəsində əməli məşğələ keçi-
rilib. İlk növbədə, cəmiyyətin rəhbər heyətinin
və mülki müdafiə qüvvələrinin yanğının qarşı-
sının alınması üzrə hazırlığı yоxlanıb, ticarət mərkəzində şərti baş
vermiş yanğın zamanı könüllü yanğınsöndürmə komandasının fəaliyyətinə
qiymət verilib. Daha sonra yanğın оcağında maddi vəsaitlərin xilas
edilməsi və zərərçəkənlərə ilk tibbi yardımın göstərilməsi praktik olaraq
məşq etdirilib.
    Məşğələdə qarşıya qoyulmuş məqsədlərə nail olunub, könüllü yan-
ğınsöndürmə komandası və digər mülki müdafiə qüvvələri təcrübə
qazanıb. 

Naxçıvan Muxtar Respublikası Fövqəladə 

Hallar Nazirliyinin mətbuat xidməti

Yanğın-taktiki məşğələ keçirilib

    Culfa Rayon “Əshabi-Kəhf Zi-
yarətgahı” Dini-Mədəni Abidə
Kompleksində spelio (mağara) tu-

rizm idman yürüşü üzrə bi-
rincilik keçirilib.

Naxçıvan Muxtar Respub-
lıkası Gənclər və İdman Nazir -
liyinin Hava və Ekstremal İd-
man Növləri Federasiyası ilə
birgə təşkil etdiyi birincilikdə
10 gənc idmançı iştirak edib.

Sonda bütün rəqiblərini üstələyən
Abbas Məmmədov qalib adını qa-
zanıb. Elvin Hacıyev ikinci, Osman

Məmmədov isə üçüncü olub.
    Qaliblər diplom və hədiyyələrlə
mükafatlandırılıblar.

- Ceyhun MƏMMƏDOV

Birinciliyin qalibləri mükafatlandırılıb

İtmişdir
Ordubad rayonu, Tivi kəndində yaşamış Ələkbərov

Aslan Ələkbər oğlunun adına olan JN-015A inventar
nömrəli 10700048 kodlu “Torpağın mülkiyyətə verilmə-
sinə dair şəhadətnamə” itdiyindən etibarsız sayılır.

*   *   *
Culfa şəhəri, Heydər Əliyev prospekti, bina 11,

mənzil 1-də yaşayan Qasımov Abbas Əbülfəz oğlunun
adına olan 927 inventar nömrəli texniki pasport itdiyin-
dən etibarsız sayılır.


